
Kilti nou se tout sa nou pataje epòk apre epòk.

Jouk li antre nan nou, li vin abitid nou.

Kilti a fè nou moun, li fè nou aji tankou nou sanble frè ak sè.

Nou manje patat a lèt, kasav a manba epi nou fè tòtòt ak mango miska.

Nou damou akasan tou, epi kafe.

Timoun ap bat lobe nan dlo pandan manman ap lave rad.

Nou fè rara paske nou damou son tanbou, nou kouri anba lapli.

Pita nou tire kont nan lakou.

